
   Сап-сарă янтарь — авалхи хыр куççулĕ,

Мĕльюн çул хушши чулланса

Çемçе дюнăсен айĕнче выртнă пулĕ,

Халь акă тухать вутланса.



Вăл тĕлĕрнĕ ĕнтĕ нимскер те туймасăр,

Хăйне тупасса та шанман.

Ӳпри, ăшĕнче ик куçне чăлт хупмасăр,

Пĕр кун та пĕр каç çывăрман.



Тинех тĕнчене тепĕр хут ӳпре курчĕ,

Янтарь те вут-хĕмлĕн сунать.

Вĕçсе çĕкленме ун хăвачĕ те пурччĕ,

Анмах... илем пулнă çунат.



Кашнин пирĕн пурăнăç — сухăр тумламĕ,

Эпир те çаплах вĕçсĕр мар.

Каяс мар тесен те, никам та юлаймĕ —

Кашни пирĕн пурнăç — янтарь.



Тухайĕç кайран ĕмĕрсен çитти витĕр

Хальхи чăн сапайлă сăнсем.

Куçсен тепĕр хут уçăлма вăхăт çитĕ,

Куçсем — эпир тунă ĕçсем.



Сана ылханмастăп, пĕрре килен ĕмĕр:

Кунсем хуçлатсан çуната,

Çавах эпĕ калăп, янтарлă тĕнчемĕр:

Пĕрре çуталнишĕн те тав.

  